Nafarroako Parlamentuko Mahaiak, 2017ko martxoaren 27an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Mikel Buil García jaunak aurkeztutako galdera, Kultura, Kirol eta Gazteria Departamentuan kanpoan kontratatutako enpresek proposatutako baldintzen eta hobekuntzen fiskalizazioari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko martxoaren 27an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Mikel Buil García jaunak, Legebiltzarreko Erregelamenduan xedatuaren babesean, honako galdera hau aurkezten du, Nafarroako Gobernuko Kultura, Kirol eta Gazteriako kontseilariak hurrengo Osoko Bilkuran ahoz erantzun dezan.

Martxoaren 15ean –asteazkena– batzorde parlamentarioan aztertu ahal izan genuen Kontuen Ganberak “Printzearen Gotorlekua”egoitzari buruz egindako txostena, zeinaren arabera kudeaketa publikoak emaitza positiboa izan baitu eta kanpoan kontratatutako enpresetako batek baldintza-orrietako hainbat baldintza urratu baititu.

Gauzak horrela, Nafarroako Gobernuak zenbateraino eta nola fiskalizatzen ditu Kultura, Kirol eta Gazteria Departamentuak kanpoan kontratatutako enpresek proposatutako baldintzak eta hobekuntzak? Baldintza horiek bete ezean, zer zehapen-neurri aplikatzen dira?

Iruñean, 2017ko martxoaren 21ean

Foru parlamentaria: Mikel Buil García

